
KOMBINAT 
KUZ-QISH 

MAVSUMIGA TAYYOR

ENG NAMUNALI 
OROMGOHLAR 

ANIQLANDI

QADRING BALAND 
BO‘LSIN, ONA TILIM!

Navoiy kon-metallurgiya kombinati 
mamlakatimizning muhim ishlab 
chiqarish korxonalaridan biri 
hisoblanadi. Korxonaning barqaror 
ishlashini ta’minlashda mavsumiy 
rejali ta’mirlash ishlari, zarur yoqilg‘i-
moylash vositalarini jamg‘arish 
katta ahamiyatga ega. Sanoat ishlab 
chiqarish va xizmat ko‘rsatish 
obyektlarini kuz-qish mavsumiga 
tayyorlash bo‘yicha kombinat 
tomonidan joriy yilda zarur mablag‘lar 
ajratildi.

Joriy yilning 4-oktabr kuni Navoiy 
shahridagi “Farhod” madaniyat 
saroyida NKMK xodimlari kasaba 
uyushmasi Kengashi va “NKMK 
jamg‘armasi” davlat muassasasi 
tomonidan 2024-yilda bolalarni yozgi 
sog‘lomlashtirish mavsumining 
yakunlari bo‘yicha taqdirlash marosimi 
bo‘lib o‘tdi.

2024-yil 11-oktabr kuni O‘zbekiston 
Respublikasi Vazirlar Mahkamasining 
Davlat tilini rivojlantirish departamenti 
tomonidan tashkil etilgan “Qadring 
baland bo‘lsin, ona tilim!” tanlovining 
respublika bosqichi g‘oliblarini 
taqdirlash marosimi bo‘lib o‘tdi.

Hozirgi kunda kombinat balansidagi elektr tarmoqlarining 
253 kilometri mavsumga shay holatga keltirilib, 269 ta pods-
tansiya joriy ta’mirlandi. Issiqlik tarmoqlarining 16 kilometri 
joriy hamda kapital ta’mirlanib, 12 ta qozonxonaning 68 ta 
qozoni joriy ta’mirdan chiqarildi. Suv ta’minoti obyektlarining 
19,2 kilometr tarmoqlari joriy hamda kapital ta’mirlandi, 100 
dan ortiq suv nasoslari mavsumga shay holatga keltirildi.

Gaz ta’minoti tizimlarining tarmoqlari hamda 63 ta gaz 
taqsimlash puntlari ham mavsumga tayyor. Ishlab chiqarish 
obyektlarining 21 ming kvadrat metr tom qismi joriy va ka-
pital ta’mirlandi. Kombinatda 1800 tonna mazut yoqilg‘isi va 
1000 tonna texnik tuz zaxirasi shakllantirildi.

Tabiiyki, sanoat tarmoqlarining bir maromida ishlashi 
puxta tayyorgarlikka bog‘liq. Ana shu maqsadda, ya’ni kom-
binatning barcha bo‘linmalarida kuz-qish mavsumini mu-
vaffaqiyatli o‘tkazish uchun zarur miqdorda zaxira yig‘ilishi 
bilan birga kombinat bo‘linmalarida tezkor avariya guruhlari 
tashkil etilib, ular samarali ish olib bormoqda.

Tadbirda NKMK kasaba uyushmasi Kengashi raisi 
I.Rahmatov ishtirokchilarga bu yilgi mavsumni yuqori savi-
yada, uyushqoqlik bilan o‘tkazganligi uchun tashakkur izhor 
etdi. Ta’kidlanganidek, 2024-yilning yoz mavsumida 11 ta 
bolalar sog‘lomlashtirish oromgohida 4 ta smenada  “NKMK” 
aksiyadorlik jamiyati, “Navoiyuran” davlat korxonasi hamda 
“NKMK jamg‘armasi” davlat muassasasi ishchi-xodimlari-
ning 12 ming nafardan ortiq farzandlari dam oldi.

Mavsum yakunlari bo‘yicha “Eng namunali bolalarni sog‘-
lomlashtirish oromgohi” ko‘rik-tanlovida “Zarafshon” bolalar 
sog‘lomlashtirish oromgohi faxrli 1-o‘ringa sazovor bo‘ldi. 
“So‘g‘diyona” oromgohi 2-o‘ringa va “Sarmish” oromgohi 
esa 3-o‘ringa loyiq, deb topildi.

Shuningdek, tanlovning “Eng yaxshi ovqatlantirishni 
tashkillashtirgan oromgoh”, “Eng yaxshi sport tadbirlarini 
tashkillashtirgan oromgoh” va boshqa qator nominatsiyalari 
bo‘yicha g‘oliblar aniqlandi. Barcha e’tirof etilganlarga tadbir 
tashkilotchilari tomonidan diplom va qimmatbaho sovg‘alar 
topshirildi.

Bunda vazirliklar, idoralar va xo‘jalik birlashmalari rah-
barlarining, Qoraqalpog‘iston Respublikasi Vazirlar Kenga-
shi Raisining, viloyatlar va Toshkent shahar hamda tuman 
(shahar) hokimlarining davlat tili masalalari bo‘yicha masla-
hatchilari ishtirok etdi.

Ushbu tanlov davlat tilining hayotimizdagi o‘rni va nufuzi-
ni oshirish maqsadida hamda o‘zbek tiliga davlat tili maqomi 
berilganining 35 yilligiga bag‘ishlab o‘tkazildi.

Bu yilgi tanlovning davlat tili ustuvorligi ta’minlangan eng 
namunali hudud, davlat tilida ish yuritish yo‘lga qo‘yilgan 
eng yaxshi tizim kabi  yo‘nalishlarda tashkil etildi.

Tanlovning respublika bosqichida “Davlat tilida ish yu-
ritish yo‘lga qo‘yilgan eng yaxshi tizim” yo‘nalishi bo‘yicha 
“Navoiy kon-metallurgiya kombinati” aksiyadorlik jamiyati 
rag‘batlantiruvchi mukofot bilan taqdirlandi.

TABIATNI ASRASHTABIATNI ASRASH
faqat ekologlar emas, barchaning ishi

Navoiy kon-metallurgiya kombinatining ilg‘or korxonasi

Fan-texnika taraqqiyoti bashariyatning ehtiyojlarini 
qondirish maqsadida tabiatning yangi, o‘rganilmagan 
boyliklarini izlab topishga, ularni o‘zlashtirish 
imkoniyatlarini tadqiq etishga va tabiiy boyliklardan 
keng miqyosda foydalanishga imkoniyat yaratdi. 
Shu bilan bir qatorda, sanoat korxonalaridagi barcha 
jarayonlarning texnikalashgani, xalq xo‘jaligining 
turli sohalarida kimyoviy moddalarning ishlatilishi, 
avtomobil transportining tez rivoji ko‘p miqdorda zaharli 
chiqindilarning paydo bo‘lishiga hamda atrof-muhitga 
tashlanishiga olib keldi.

Natijada, zararli chiqindi modda-
lar atmosfera havosi, suv havzalari, 
tuproq yuzasida to‘planib, ularning 
kuchli darajada ifloslanishiga, tirik or-
ganizmlarning tashqi muhit bilan mu-
nosabatlarining buzilishiga, inson sa-
lomatligiga jiddiy salbiy ta’sir etishiga 
olib kelmoqda. Zero, bu muammolar 
o‘zining insoniyatga keltirishi mum-
kin bo‘lgan yomon oqibatlari bo‘yicha 
yadro halokatidan kam emas.

EKOLOGIYA VA 
ATROF-MUHITNI 

MUHOFAZA QILISH 
YO‘LIDA

Navoiy kon-metallurgiya kombina-
tida ekologiya va atrof-muhitni muho-
faza qilish bo‘yicha olib borilayotgan 
ishlar o‘zining ijobiy samarasini ber-
moqda. Xususan, yirik sanoat korxo-
nasida atmosfera havosini, suv-er re-
surslarini asrash, chiqindilarni bosh-
qarish va bioxilma-xillikni muhofaza 
qilish masalalariga alohida e’tibor qa-
ratilayotgani tahsinga sazovor ishdir.

Atrof-muhitni muhofaza qilish, ta-
biiy resurslardan oqilona foydalanish 
va ekologik xavfsizlikni ta’minlash so-
hasida qabul qilingan normativ huqu-
qiy hujjatlarda belgilangan talab va 
qoidalar buzilishlarini aniqlash, oldini 
olish, ularni bartaraf qilishda yanada 
samarali natijalarga erishishga qara-
tilgan davlat va jamoatchilik nazora-
tini kuchaytirish muhim sanaladi. Bu 
borada yaxlit bir tizim shakllangan 

bo‘lib, unda atrof-muhitning hozir-
gi holati, mavjud global tahdidlar va 
mintaqaviy ekologik muammolarga 
oqilona yechim topishda yangicha 
yondashuv talab etilmoqda. Birlash-
gan Millatlar Tashkilotining 2030-yil-
gacha bo‘lgan davr uchun Barqa-
ror rivojlanish maqsadlarini samarali 
amalga oshirishda iqtisodiy o‘sish, ij-
timoiy taraqqiyot va atrof-muhit mu-
hofazasi omillari muhim o‘rin tutishi 
belgilab berilgan edi.

Kombinatning ishlab chiqarish kor-
 xonalarida ifloslantiruvchi mod dalarni 
ushlab qoluvchi chang-gaz to zalash 
uskunalari mavjud. Joriy yil da bun-
day uskunalardan yana 7 tasi o‘rna-
tildi. Navoiy mashinasozlik zavodida 
chang-gaz uskunalari modernizatsii-
ya qilindi, qo‘shimcha yana ik ki dona 
samaradorligi 99 foiz bo‘lgan chang-
gaz tozalash uskunalari o‘rnatildi. 
Shuningdek, 3-gidrometallurgiya za-
vodining sexlarida 8 dona chang-gaz 
uskunalari modernizatsiya qilindi. Bu 
esa atmosfera havosiga tashlana-
digan ifloslantiruvchi moddalarning 
kamayishiga va ekologik holatning 
yaxshilanishiga olib keldi. Barcha 
konlarda muntazam ravishda chang 
bostirish ishlari va chiqindi ombor-
 larida suv bilan namlatish ishlari olib 
borilib, atmosferaga chang ko‘tarili-
shining oldi olinmoqda.

Atrof-muhitga ta’sir xavfi yuqo-
ri bo‘lgan korxonalarning atmosfera 
havosini ifloslantirish manbalaridan 
namunalar olish va tahlil qilish bo‘yi-

cha 2022-2026-yillarda bosqichma-
bosqich avtomatik stansiyalar o‘r-
natilishi rejalashtirilgan. Joriy yilning 
uchinchi choragida kombinat bo‘lin-
malarida ikkita avtomatik stansiya 
o‘rnatildi. Hozirda uskunalar olib ke-
lingan va o‘rnatilmoqda. Avtomatik 
stansiyalar atmosferaga chiqadigan 
zararli tashlamalarning konsentrat-
siyasini doimiy nazorat qilish va tez-
korlik bilan chora-tadbirlar ko‘rish im-
konini oshiradi. Kombinatda mavjud 
470 dan ortiq dizel va benzin yoqil-
g‘isi bilan harakatlanadigan transport 
vositalaridan chiqadigan gazlar miq-
dori bosqichma-bosqich o‘tkaziladi-
gan “Toza-havo” tadbirlari davomida 
va kunlik nazorat orqali maxsus us-
kunalar yordamida o‘lchanmoqda.

 Suv resurslarini muhofaza qilish 
va suvni tejash bo‘yicha texnologik 
jarayonda suvdan qayta foydalanish, 
aylanma suv ta’minotidan, shaxta va 
yer osti suvlaridan foydalanish, tom-
chilatib sug‘orish tizimini joriy etish, 
texnologik uskunaning ishlashini op-
timallashtirish yo‘nalishida ham aniq 
chora-tadbirlar amalga oshirilmoqda. 
2024-yil davomida chiqindi omborla-
ri (хвостохранилища)dan Zarafshon 

va Uchquduq shaharlari oqova suvla-
rini tozalash inshootlaridan shaxta va 
kon suvlari ishlab chiqarishiga yo‘nal-
tirilayotgan aylanma suvlar va qayta 
foydalaniladigan suv hajmi 15 million 
kubometrni tashkil etdi.

Bugun kombinat tizimida atmosfe-
ra havosi monitoringi yo‘lga qo‘yilgan-
ligi o‘zining ijobiy samarasini bera-
yapti. Bu, atmosfera havosining sifa-
tiga, miqdoriy tarkibiga inson faoliyati 
ta’sirida doimiy va harakatlanuvchi 
manbalardan chiqadigan tashlanma-
larni kuzatish tizimi yaratilganligiga 
dalolatdir. Shu yilning o‘tgan davrida 
atmosfera havosini ifloslantiruvchi 62 
ta manbadan 2068 ta namuna olinib, 
11 ming 466 ta tahlillar o‘tkazildi. Tah-
lillar natijalariga ko‘ra, atrof-muhitga 
tashlanadigan tashlanmalar konsent-
ratsiyasi belgilangan normalardan 
oshishining oldi olinib, doimiy nazo-
rat qilinmoqda. Bundan tashqari, suv 
resurslarini, tuproqlarni ifloslantiruv-
chi manbalarda yer osti suvlarining 
ifloslanishi bo‘yicha muntazam moni-
toring olib borilmoqda. Tahlillar natija-
lari muntazam ravishda Davlat ekolo-
giya va atrof muhitni muhofaza qilish 
qo‘mitasiga taqdim etiladi. Natijada 

aniqlangan ifloslashgan hududlarga 
zudlik bilan chora-tadbirlar ko‘rilib, 
me’yoridan ortiqcha ifloslanishlarning 
oldi olinmoqda. Kombinatning barcha 
bo‘linmalarida oqova suv tashlana-
yotgan 42 ta tashlamalarda monito-
ring olib borildi. Suv namunasi olinib, 
kimyoviy moddalar bo‘yicha 10 ming-
dan ortiq tahlil o‘tkazildi.

“YASHIL” ENERGETIKA 
– EKOLOGIYANI 

SAQLASHDA 
MUHIM TARMOQQA 

AYLANMOQDA
Ayni vaqtda kombinatda “yashil” 

energetika va energiya samarador-
ligini oshirishga alohida e’tibor beril-
moqda. Kombinat boshqarmasi bino-
lari uchun elektr energiyasini muqobil 
energiya manbalaridan olish maqsa-
dida quvvati 100 kVt. bo‘lgan quyosh 
fotoelektr stansiyasi ishga tushirildi. 
Fotoelektr stansiya yiliga 200 ming 
kiloVatt soat elektr energiyasi ishlab 
chiqarish quvvatiga ega bo‘lib, yillik 
ehtiyojning qariyb 44 foizini qopla-
moqda.

Yangi O‘zbekiston taraqqiyoti, yutuqlari haqida gapirganda, eng 
avvalo, ko‘z oldimizga dunyoda ulkan sanoat klasteri bo‘lgan Navoiy 
kon-metallurgiya kombinati keladi. Bugun qariyb ellik ming kishilik ahil 
jamoa ishlab chiqarayotgan qimmatbaho metallar yurtimiz iqtisodiyotini 
mustahkamlashga xizmat qilmoqda.

Albatta, bu natijalarda uning tarkibidagi har bir 
kon boshqarmasining alohida o‘rni bor. Janubiy 
kon boshqarmasi kombinatning yetakchi bo‘lin-
malaridan hisoblanadi. Ushbu korxona tashkil 
topganiga 60 yil to‘layapti. 

Kon boshqarmasi tashkil topishi o‘tgan asrning 
o‘rtalarida Nurobod tumanida uran koni topilishi 
bilan bog‘liq. Bu hududda bundan oltmish yil mu-
qaddam “Sobirsoy” geotexnologik koni o‘z faoli-
yatini boshlagani kon boshqarmasi tashkil topishi, 
rivojlanishi, ishlab chiqarish geografiyasi kengayi-
shiga zamin yaratdi. 

– Mashhur o‘zbek geologi Ibrohim Hamrobo-
yevning Chormitan hududida ulkan oltin zaxirasi 
borligi haqidagi bashorati olib borilgan geologiya-
qidiruv ishlari natijasida amalda o‘z isbotini topdi. 
Atoqli davlat arbobi Sharof Rashidov tashabbusi 
bilan G‘allaorol tumanida “Marjonbuloq” oltin koni 
hamda Marjonbuloq oltin ajratish sexi ishga tushi-
rildi. Yurtimizning shunday asl farzandlari hissa-
si bilan ona zaminimizda yangi tog‘-kon sanoati 
maydonlari yuzaga keldi, - deydi “Shuhrat” medali 
sohibi Abuhayot Hatamov. 

Kon boshqarmamiz uchun taraqqiyot bosqichi 
bundan yigirma ikki yil avval, ya’ni, 2002-yilda 
“Zarmitan” va “Marjonbuloq” oltin konlari, Marjon-
buloq oltin ajratib olish sexi kombinat tarkibiga ki-
ritilishi, shuningdek, 2009-yilda “G‘ujumsoy” koni, 
2010-yilda 4-gidrometallurgiya zavodi foydala-
nishga topshirilishi bilan boshlangan. Qimmat-
baho metallar ishlab chiqarish bo‘linmaning aso-
siy faoliyat turiga aylandi. Buning natijasida kon 
boshqarmasi Qo‘shrabot, G‘allaorol va Nurobod 

tumanlarida o‘zining yirik bo‘linmalariga ega bo‘l-
di. Dastlabki davrlarda bizning kon boshqarma-
mizda bir yarim ming nafar ishchi-xodim ishlagan 
bo‘lsa, bugunga kelib ular soni olti ming nafarga 
yetdi. 

Ayniqsa, “Zarmitan” sanoat maydonida kombi-
nat mutaxassislari kuchi bilan o‘n bir oyda quril-
gan 4-gidrometallurgiya zavodi nafaqat kombinat 
solnomasi, balki mamlakatimiz kon-metallurgiya 
sanoati tarixida qo‘lga kiritilgan eng katta yutuq 
bo‘ldi. Zavod qurilishi hisobiga yoshlar, mahalliy 
aholi uchun minglab yangi ish o‘rinlari yaratildi. 
2010-2024-yillarda korxonaning ma’danni qay-
ta ishlash yillik unumdorligi 1,8 million tonnadan 
2 million tonnaga oshirildi. Oltinni ajratib olish 

ko‘rsatkichi esa 92,2 foizga yetkazildi. Mana shu 
o‘n to‘rt yilda zavodda 20 million tonnadan ortiq 
ma’dan qayta ishlandi. 

Keyingi sakkiz yilda amalga oshirilgan in-
vestitsion loyihalar, ulkan bunyodkorlik ishlari 

chim va innovatsion yondashuvlarga asoslangan, 
chuqurligi 500 metr, aylanasi 6 metr bo‘lgan yangi 
shaxta, 2021-yilda ushbu konda maydalash-sa-
ralash texnologik tizim va ko‘chma to‘ldirish qu-
rilmasi, “Zarmitan” konining “Asosiy” stvol may-
donida shaxta ko‘tarish qurilmasi binosi va stvol 
kopyori ishga tushirilgani, 2022-yilda O‘zbekiston 
konchilik sanoati tarixida ilk marotaba “Zarmitan” 
sanoat maydonida shaxta chuqurligi ming metr-
ga yetkazilgani va boshqa yutuqlar bo‘linmamiz 
uchun yangi imkoniyatlarni yaratdi. 

“Asosiy” stvolida amalga oshirilgan ishlar gori-
zontlarda ishchi-xodimlar, yuklarni tushirish-ko‘ta-
rish va qazib olingan ma’danni yuqoriga tashish 
uchun qulayliklar yaratdi. Bunga qadar ishlatilib 
kelingan shaxta ko‘tarish qurilmasi yer ustki sat-
hidan 300 metr chuqurlikkacha tushardi. Hozirda 
esa bu 930 metr chuqurlikkacha tushish va yer 
quyi sathlaridagi zaxiralarni yuqoriga – yer ustki 
qismiga olib chiqish imkoniyatini yuzaga keltirdi.

Buning natijasida ma’dan qazib olish haj-
mi yanada oshdi. Jumladan, “Zarmitan” konida 
2011-yilda 640 ming tonna ma’dan qazib olingan 
bo‘lsa, 2023 yilda bu ko‘rsatkich 1,4 million ton-
naga yetgani fikrimizning yaqqol tasdig‘idir. Geo-
logik tadqiqotlarga ko‘ra, “Zarmitan” oltin konla-
rining zaxiralari zavodning 2070 yilga qadar bir 
maromda ishlashiga yetishi tasdiqlangan.

“G‘ujumsoy” konida 2011-yilda boru yo‘g‘i 
46,2 ming tonna ma’dan qazib olingan bo‘lsa, bu 
ko‘rsatkich 2023-yilda 861,7 ming tonnani tash-
kil etgani yoki ishlab chiqarish hajmi qariyib 19 
baravarga oshgani, ushbu konda 2011-yilda 295 
nafar ishchi-xizmatchi mehnat qilgan bo‘lsa, ho-
zirda 1,2 ming nafarga yaqin ishchi faoliyat olib 
borayotgani g‘oyat qisqa davrda kon qanchalik 
oldinga ilgarilab ketganini ko‘rsatadi.

boshqarma tarixida yangi sahifa ochdi va ishlab 
chiqarishni yanada kengaytirib yubordi, - deydi 
“Do‘stlik” ordeni sohibi Shavkat Tursunov. – Yangi 
O‘zbekistonning yangi zavodlari qurilishi, konlar 
ishga tushirilishi, katta hajmda ma’danni yuk-
lash quvvatiga ega ekskavatorlar, texnologiyalar, 
shaxta chuqurligi ming metrga yetishi, boshqaruv 
mahalliy kadrlarga ishonib topshirilishi va boshqa 
e’tirofga molik ishlar bundan bir necha yillar av-
val tasavvurimizda ham bo‘lmagan. Gurunglarda 
buni bizda ishlab ketgan keksa avlod vakillariga 
aytsak, misoli ertakdek tuyuladi. Aslida esa, bu – 
haqiqat. 

Shu o‘rinda ba’zi tahlillarga to‘xtalib o‘tsak! 
2018-yilda “G‘ujumsoy” konida zamonaviy ye-

TABIATNI ASRASHTABIATNI ASRASH
faqat ekologlar emas, barchaning ishi

Xuddi shunday fotoelektr stansiyalar Nazorat 
o‘lchov asboblari va avtomatika markaziy labora-
toriyasi hamda Tarmoqlar va podstansiyalar sexi-
da o‘rnatildi. Navoiy mashinasozlik zavodida 500 
kiloVatt, “Pistali” konida 100 kiloVatt quvvatli fo-
toelektr stansiyani loyihalashtirish ishlari yakunlan-
moqda. Fotoelektrpanellari bilan birga kombinatda 
3346 dona quyosh geliokollektorlari o‘rnatish reja-
lashtirilgan bo‘lib, shu kunga qadar 1647 dona ge-
liokollektor foydalanishga topshirildi. Bu amaliy ish-
lar natijasida ishlab chiqarish korxonalarining yoz 
mavsumidagi issiq suvga bo‘lgan ehtiyoji to‘liq qop-
lanmoqda. E’tiborlisi, bir yilda 1,3 million kubometr 
hajmdagi tabiiy gaz iqtisod qilinishi bilan bir qatorda 
ekologiyaga yetkaziladigan zarar anchaga kamay-
moqda. Birgina 2023-yilda havoga tashlanadigan 
zararli moddalar 43,2 ming tonnaga kamaydi.

Shu bilan birga avtoparklar gibrid avtomobil-
lar bilan yangilanayotgani o‘zining ijobiy samara-
sini berayotir. Joriy yilda 40 dona, 2025-yilda esa 
20 dona elektromobil va gibrid avtomobillarni xarid 
qilish rejalashtirilgan. Bu esa yiliga 115 tonnadan 
ortiq yoqilg‘i mahsulotlarini tejash, eng muhimi, at-
mosfera havosi yanada yaxshilanishiga olib keladi. 

BIOXILMA-XILLIK MUHOFAZASI 
– KUN TARTIBIDAGI DOLZARB 

MASALA
Navoiy kon-metallurgiya kombinati tasarrufidagi 

korxonalarda bioxilma-xillikni muhofaza qilish bo‘-
yicha yashil hududlarni ko‘paytirish va atmosfera 
havosini yaxshilash maqsadida qator ishlar amalga 

oshirildi. “Yashil makon” umummilliy loyihasi doira-
sida joriy yil bahor mavsumida 132 ming tupdan or-
tiq mevali va manzarali buta daraxt ko‘chatlari o‘t-
qazildi, kuz mavsumida 160 ming manzarali, meva-
li hamda buta ko‘chatlari o‘tqazish rejalashtirilgan.

Yashab turgan zaminimiz – yer, suv, havo va 
boshqa unsurlardan tashkil topgan. Ona tabiat Ya-
ratganning mulki bo‘lib, ular insoniyatga foydala-
nish uchun topshirib qo‘yilgan omonatdir. Biz bu 
omonatni qanday bo‘lsa, shundayligicha avaylab-
asrashimiz, kelgusi avlodlarga yetkazishimiz kerak 
bo‘ladi. Yurtimizning har qarich yeri oltinga teng. 
Uning go‘zal tabiati, musaffo havosi, har bir giyo-
hi, har bir daraxti, o‘rmonlar, hayvonot olami o‘ziga 
xosligi bilan ajralib turadi. Bu tabiiy boylikka daxl 
qilinishining oldini olish, muhofaza qilish faqat shu 
soha xodimlarining ishi emas, balki barchaning bur-
chidir. Chunki, biz yashayotgan hudud musaffoligi, 
ekologik muvozanat barchamizga birday daxldor.

Shu sabab, aholining ekologik madaniyatini, in-
sonlarning tabiatga bo‘lgan mehri, tabiiy resurslar-
dan tejamkorlik bilan foydalanish bo‘yicha mas’u-
liyatini oshirishimiz zarur. Shu ma’noda, mamla-
katimizda sof ekologik muhitni asrab-avaylashga 
qaratilgan keng ko‘lamli chora-tadbirlar har birimiz-
ni ogohlikka chorlashi bilan birga kelajak avlodlar 
oldidagi burchimizni anglashga undashi bilan ham 
ahamiyatlidir.

Xayrullo BAQOYEV,
“NKMK” AJ Mehnat muhofazasi, sanoat 

xafsizligi va ekologiya (ESG) departamenti 
Atrof-muhit muhofazasi bo‘limi boshlig‘i.

Ellik yetti yildirki, adog‘i yo‘qdek ko‘ringan kengliklarda yastangan 
“Muruntov” koni  insoniyatga o‘z bag‘ridan eng nodir va eng qimmatbaho 
yer osti boyliklarini yetkazib beradi. Bugungi kunda oltin qazib olish 
bo‘yicha jahonda eng yirik konlardan biri bo‘lgan mazkur kon keyingi 
yillarda Kanadada joylashgan “KITCO” xalqaro tahlil markazining oltin 
qazib olish bo‘yicha e’lon qilgan yetakchi o‘nta kon ro‘yxatidan birinchi, 
ikkinchi pog‘onani egallab kelmoqda. Konning yangi geologik-matematik 
modeliga muvofiq aniqlangan oltin zaxiralari 2130-yilgacha ruda qazib olish 
imkoniyati mavjudligini ko‘rsatmoqda.

“Muruntov” konida hozirda keng qamrovli is-
tiqbolli loyihalar muvaffaqiyatli amalga oshirilib 
kelinmoqda. Buning natijasida ma’dan qazib 
olish yildan - yilga ortib bormoqda. Jumladan, 
2013-yilda kondan 44 135 ming kubometr tog‘ 
jinslari qazib olingan bo‘lsa, joriy yilda bu ko‘r-
satkichni 123 500 ming kubometrga yetkazish 
mo‘ljallanmoqda.

Oltin konlaridan olingan namunalarni tahlil qi-
lishda aniqlik darajasi o‘ta yuqori bo‘lishi shart. 
1977-yilda “Muruntov” koni tarkibida noyob bo‘-
linma, ya’ni gamma-aktivlashtirilgan Markaziy 
laboratoriyasi ishga tushirilgan. Laboratoriya 
elektronlarni chiziqli tezlatkichda birinchi kvant  
tormozlangan gamma nurlari orqali tahlil ishlari 
olib borishi bilan noyob hisoblanadi. Yana bir ji-
hati - dunyodagi hech bir fizik laboratoriya katta 
hajmda tog‘ jinslarini tezkor tahlil o‘tkazish im-
koniyatiga ega emas. Bu kabi zamonaviy labo-
ratoriya Markaziy Osiyoda yagona hisoblanadi. 
1977-yilda laboratoriyada bir smenada 400 ta 
namuna tahlil qilingan. Hozirgi kunda bir sutka-
da bitta tezlatkichda 3 mingdan ortiq namuna 
tahlil qilinmoqda.

“Muruntov” konini o‘zlashtirishning V navbati 
investitsion loyiha doirasida konda ishlar jadal 
sur’atlarda olib borilmoqda. V navbat I-bosqich 
loyihasining texnik-iqtisodiy asoslari ishlab chi-
qildi va uning qurilishi uchun 733,9 mln AQSh 
dollari miqdorida mablag‘ ajratildi. Hozirgi kun-
da “Muruntov” konining V navbati chegarasida 
zaxiralarni ochish bo‘yicha kon ishlari boshlan-
gan. Kon massalarini qazib olish va ularni ta-
shishda, dunyoda yetakchi chet el kompani-
yalarning konchilik sohasida ish unumdorligi 
yuqori bo‘lgan texnikalari qo‘llanilmoqda. Kon 
massalarini qazib olishda HITACHI, Komat-
su, CAT, EKG kabi yuqori unumdorli ekskava-
torlardan foydalanilmoqda va ularning umumiy 
soni bugungi kunga kelib 42 tani tashkil qilmoq-
da. Kon massalarini tashishda, 135 taga yaqin 
SAT, Komatsu va boshqa avtoag‘dargichlardan 
foydalanilmoqda. Doimiy ravishda konda kon-
chilik texnikasi va asbob-uskunalarini moder-
nizatsiyalash va yangilash ishlari izchil davom 
ettirilmoqda. Korxonada tejamkorlikni saqlash 
maqsadida 2011 yilda dunyoda o‘xshashi bo‘l-
magan yagona loyiha hisoblangan KNK-270 
tik-qiya konveyyer majmuasi ishga tushiril-
di. Ushbu majmuaning umumiy uzunligi 1285 
metrni tashkil qiladi. Konveyyer ishga tushirili-
shi bilan yukni yetkazib berishdagi xarajatlar 50 
foizga kamayib, kon chuqurligidagi ma’danlarni 
tashishda avtoag‘dargichlarning ko‘tarilish ba-
landligi 300 metrga qisqardi. Maxsus boshqa-
ruv markazidan boshqariladigan KNK-270 tik-
qiyali konveyyerining ishlab chiqarish unumdor-
ligi soatiga 3500 tonnaga teng. 

Kon tarkibida “Orica Germany” kompaniyasi 
texnologiyasi asosida 1-emulsion portlatuvchi 
moddalar sexi qurildi. Mazkur sex qisqa vaqt 
mobaynida butun xarajatlarni qoplab, mahal-
liylashtirish dasturi doirasida iqtisodiy samara 
bera boshladi. Kundan-kun  mamlakatimizdagi 
foydali qazilma boyliklarini qazib oladigan kon-
larda emulsion portlovchi moddalarga bo‘lgan 
ehtiyoj ortib borganligi bois 2017 yildan boshlab 
kombinat tizimidan tashqari barcha konlarga 
ham portlovchi moddalar yetkazib berish yo‘lga 
qo‘yildi. “NKMK”AJda yangi-yangi foydali qazil-
ma konlarining ochilishi, ayniqsa, Zarmitan hu-
dudidagi yer osti foydali qazilma konlari ham-
da boshqa korxonalarning  emulsion  portlovchi 
moddalarga ehtiyojini qondirish yangi - 2-zavod 
qurilishiga asos bo‘ldi.

Mahalliylashtirish dasturi doirasida Zaraf-
shon ta’mirlash mexanika zavodi hamda Na-
voiy mashinasozlik zavodiga har oyda belgi-

langan tartibda ishlab chiqarishda foydalanish 
uchun kerakli bo‘lgan tirkach, tortma, g‘ildirak-
lar, ekskavator cho‘michlari, butlovchi qismlar, 
roliklar, turli yarim muftalar kabi butlovchi qism-
lar tayyorlashga talabnomalar taqdim etiladi. 
2023-2024-yillarga mo‘ljallangan kon-shaxta 
maxsus texnikalari, avtoag‘dargichlar, burg‘i-
lash uskunalari va texnologik jihozlarning ehti-
yot qismlarini ishlab chiqarishni yo‘lga qo‘yish 
maqsadida kombinat va kon boshqarmamiz to-
monidan “Yo‘l xaritasi” tasdiqlangan. Unga ko‘-
ra, Rossiya, Xitoy, Germaniya, AQSh, Yaponi-
ya kabi davlatlarda ishlab chiqarilgan burg‘ilash 
uskunalari, turli rusumlaridagi ekskavatorlar-
ning ehtiyot hamda butlovchi qismlarini tayyor-
lash va ishlab chiqarish rejalashtirilgan. Natija-
da import qilinayotgan ehtiyot qismlar va ma-
teriallar, mahsulot tannarxi va valuta xarajatlari 
kamayishiga olib keladi.

Kon bo‘linmalarida mehnatni muhofaza qilish 
holatini yaxshilash, mehnat sharoitlarini ta’min-
lash, mehnat muhofazasi va texnika xavfsizli-
gi qoidalariga rioya qilish, ish joylarida turli xil 
baxtsiz hodisalarning oldini olish, ishchilarning 
hayoti hamda sog‘ligini  saqlash bizning asosiy, 
ustuvor vazifalarimizdan biridir. Hozirgi kunda 
kon muhandis - texnik xodimlari va ishchilari-
ning bilim saviyasini oshirish maqsadida naryad 
tizimi ishchi-kasblar uchun 10 dan ziyod video-

roliklar tasvirga olindi, naryad topshiriq berish 
xonalari turli xildagi mehnat muhofazasi va tex-
nika xavfsizligi bo‘yicha ko‘rgazmali qurollar, 
plakatlar, banner va televizorlar bilan jihozlan-
gan bo‘lib, ulardan ishchilarga ishlarni xavfsiz 
bajarish usullarini o‘rgatishda foydalanib kelin-
moqda. Bizning maqsadimiz har bir ishchi-xo-
dim ishga sog‘ kelib, sog‘ ketishi. Shu boisdan 
konda mehnat muhofazasi doimo birinchi o‘rin-
da. 

Ishchi-xodimlarimizning kasbiy, mehnat-
ga oid, ijtimoiy-iqtisodiy huquqlarini ta’minlash 

maqsadida 3-sonli kasaba uyushma qo‘mita-
si faoliyat yuritadi. Ishchi-xodimlarning ijtimoiy 
ahvoli o‘rganilib, moddiy yordam pullari ajratila-
di va dam olishlari uchun “Metallurg”, “Zomin”, 

“Nurobod”, “To‘dako‘l”, “Chinobod”, “Botanika”, 
“Chimyon”, “Zarkent” va Kislovodsk shahridagi 
“O‘zbekiston” kabi dam olish maskanlariga yo‘l-
lanmalar berilyapti. Ichki turizmni rivojlantirish 
maqsadida, qadimiy Buxoro, Samarqand, Xiva, 
Shahrisabz shaharlariga sayohatlar tashkil etil-
moqda. 3193 nafar ishchi-xodimlar mehnat qi-
layotgan kon jamoasining deyarli 60 foizini yosh 
mutaxassislar tashkil qiladi. 368 nafar xotin-
qizlar ham fidokorona mehnatlari bilan kon ja-
moasi yutuqlariga o‘z hissalarini qo‘shishmoq-
da. Jamoamizning 50 nafar turli kasb vakillari 
O‘zbekiston Respublikasi Davlat mukofotlariga 
sazovor bo‘lishgan, 350 nafardan ortig‘i Navoiy 
kon-metallurgiya kombinati rahbariyati tomoni-
dan taqdirlanganlar. 

Yangi O‘zbekistonda inson manfaatlari ustu-
vor va amalga oshirilayotgan izchil islohotlar-
dan ko‘zlangan maqsad ham avvalo, odamlar 
hayotini yaxshilashga qaratilgan. Zotan, “Mu-
runtov” konining eng katta boyligi uning bag‘-
ridan oltin zaxiralarini qazib olayotgan, yurtimiz 
iqtisodiyotini rivojlantirish yo‘lida fidoiylik bilan 
mehnat qilayotgan, yangi O‘zbekistonda yangi 
marralarni ko‘zlab yashayotgan oltin qalbli kon-
chilardir. 

Sherzod KAMOLOV,
“Muruntov” koni boshlig‘i.

JANUBIY KON JANUBIY KON 
BOSHQARMASIBOSHQARMASI

Navoiy kon-metallurgiya kombinatining ilg‘or 
korxonasi

“Marjonbuloq” konida 2011-yilda 2,6 million ku-
bometr tog‘ jinslari qazib olingan bo‘lsa, bu ko‘r-
satkich 2023-yilda amalda 5,3 million kubometrga 
yetdi. Bu yutuqlar zamirida, albatta, kombinat ko‘-
magida olib borilgan ishlar, jamoamizning ulkan 
xizmatlari mujassam. 

– Eng muhimi, bugun kon boshqarmasi bo‘lin-
malaridagi eng zamonaviy texnika va texnologi-
yalarni, bo‘lim va bo‘linmalarni mahalliy kadrlar 
boshqarayotgani, olti ming kishilik jamoa ahil, o‘z 
kasbining haqiqiy fidoiylaridan tashkil topgani, re-
jalar ortig‘i bilan ado etib kelinayotgani jamoaga 
shon-shuhrat keltirmoqda, – deydi kon boshqar-
masi bosh muhandisi To‘lqin Nizomov. 

– Yuqoridagi kabi ishlar bardavomdir. Bu o‘z-
garishlar xalqimiz hayoti, soha rivojiga o‘zgarish-
larni olib kirmoqda. Buning amaldagi isboti sifa-
tida bo‘linmalarimiz joylashgan uchta hududda 
konchilik va metallurgiya sohasi jadal rivojlanga-
ni, e’tibor tufayli zamonaviy sanoat industriyasi-
ning qad rostlagani fikrimiz isbotidir. 

Ayni paytda “Zarmitan” va “G‘ujumsoy” konlari-
da zaxiralarni ochish va o‘zlashtirishga qaratilgan 
muhim ahamiyatga ega loyihalar bo‘yicha ish-
lar davom ettirilmoqda. Bu, ma’dan qazib olish-
ni 2050-yilgacha ta’minlash imkonini beradi. Bun-
day loyihalardan biri - qiymati 50 million AQSH 
dollari bo‘lgan "Zarmitan” oltin-ruda zonasi konla-
ri negizida kon-ruda kompleksining quyi sathlarini 
o‘zlashtirish” loyihasidir.

Chexiya Respublikasining “Mine Constructi-
on Alliance s.r.o.” kompaniyasi bilan hamkorlik-
da olib borilgan uch yillik samarali mehnat mah-
suli sifatida O‘zbekiston konchilik sanoati tarixi-
da shaxta diametri 6,5 metr va chuqurligi ming 
metrga yetkazildi. “Skipli” shaxta stvolining yillik 
unumdorligi 1,4 million tonna ma’danni yer yuza-
sigacha chiqarish va yangi ish o‘rinlari yaratish 
imkonini berdi. 

Shuni mamnuniyat bilan ta’kidlash joizki, bu-
gun ko‘pming kishilik Navoiy kon-metallurgiya 
kombinatidek ulkan korxona qadami yetgan joy 
obod bo‘lib, gullab-yashnamoqda. Hududlarga 
sanoat bilan birga, ijtimoiy obyektlar, zamonaviy 
infratuzilma ham kirib bormoqda. 

Birgina, Zarkentni olib qaraydigan bo‘lsak, bu 
yerlar bir paytlar hech qanday infratuzilmaga ega 
bo‘lmagan oddiy qishloq bo‘lganini barchamiz 
yaxshi bilamiz. O‘zgarishlar hudud, odamlar ha-
yot tarzini tubdan o‘zgartirib yubordi. Keyingi yil-
larda barpo etilgan “Akvapark” majmuasi, zamo-
naviy sport majmuasi va “Konchi” madaniyat uyi 
konchilar, yosh oilalar va harbiylar uchun qurilgan 
ko‘p qavatli uy-joylar, yotoqxonalar va boshqa ijti-
moiy obyektlar konchilar maskani ko‘rkini tubdan 
o‘zgartirib yubordi. 

Shuningdek, ulkan jamoada har bir inson yuk-
sak qadrlanib, ishchi-xodimlar, ularning oila a’zo-
lari, faxriylarni ijtimoiy himoya qilish yo‘lida ham 
e’tirofga molik ishlar amalga oshirilmoqda. 

Shunday ulkan marralar zabt etilishida jamoa-
mizda mehnat qilayotgan har bir muhandis-tex-
nolog, konchi, metallurg, geolog, marksheyder 

va boshqa kasb egalari, Davlat mukofoti sovrin-
dorlari, ko‘krak nishonlari sohiblarining fidokorona 
mehnatlari tahsinga loyiq. 

Bosib o‘tilgan oltmish yil korxonamiz jamoasi 
uchun sinovli, mashaqqatli, shu bilan birga, mu-
vaffaqiyatli davr bo‘lgani rost. Chunki, ne-ne zah-
matlar ortidan zabt etilgan 60-yillik marra, bu – 
katta tarix, chinakam fidoiylik namunasidir. Bun-
da, kon boshqarmasida fidokorona mehnat qilgan 
minglab insonlar bilan bir safda uni oyoqqa turg‘a-
zish, ilg‘orlar safiga olib chiqishga beqiyos hissasi 
singan rahbarlarning ulkan xizmatlari bor. Bugun-
gi quvonchli kunda kon boshqarmasiga bir paytlar 
rahbarlik qilgan Avazxon Ezozxonov, Yorqin Sha-
karov, Begmat Atabayev va sohaning boshqa fi-
doiylari xizmatlarini alohida e’tirof etish lozim. 

O‘tgan davrda ko‘plab soha darg‘alari yetishib 
chiqqani, ularning mehnatlari e’tirof etilib, bir gu-
ruhi davlatimizning yuksak mukofotlari bilan taq-
dirlangani haqiqiy e’tibor namunasidir. Jumladan, 
2008-2023-yillarda Komil Tangirov “O‘zbekiston 
Respublikasida xizmat ko‘rsatgan sanoat xodi-
mi” faxriy unvoni, Muhiddin Choriqulov “Fidoko-
rona xizmatlari uchun” ordeni, Begmat Atabayev, 
Xolboy Eshquvvatov va Abdug‘ani Usmonovlar 
“Mehnat shuhrati” ordeni, Yorqin Shakarov, Shav-
kat Tursunov va Abdirahim Norboyevlar “Do‘stlik” 
ordeni, Akmal Jamanqulov, Asqar Zokirov, Nurid-
din Berdiyorov, Razzoq Bekqulov, Abdurasul Ish-
murzayev, Mavlon Gadoyev, Luksiyar Islomov va 
Abuhayot Hotamovlar “Shuhrat” medali bilan taq-
dirlangani jamoaning jasoratli mehnatiga berilgan 
haqiqiy baho, deb bilamiz.

Bugun safimizga zamonaviy fikrlaydigan, har 
qanday texnologiyalarni boshqara oladigan, qal-
bida o‘z yurtiga daxldorlik hissi barqaror bo‘lgan 
yosh mutaxassislar, mahalliy kadrlar, sohaga ya-
ngi sulolalar kirib kelayotgani, ular biz bilan yon-
ma-yon ishlab, barcha muvaffaqiyatlarimizga his-
sa qo‘shayotganini alohida ta’kidlash zarur. Kom-
binat maktabida shakllangan Tolliboy Yuldashev, 
To‘lqin Nizomov, Alisher Gizzatov, Xurshid Nor-
matov, Asqar Zokirov, Nusratullo Hayitov, Ozod 
Farmonov, Marat Nuraliyev, Muhammad Shari-
pov, Bekzod Toshpo‘latov, Alisher Hazratqulov 
kabi yosh rahbar-xodimlar o‘zlariga bildirilgan 
yuksak ishonchni har tomonlama oqlab kelish-
yapti. 

Bugun kon boshqarmamiz jamoasi oldida ya-
nada ulkan va mas’uliyatliroq vazifalar turibdi. 
Rejalarni o‘z vaqtida bajarish bilan birga, ishlab 
chiqarish hajmini oshirib borish, bu borada ya-
ngi investitsion va innovatsion loyihalarni amalga 
oshirish asosiy maqsad bo‘lib qolaveradi. Ahil ja-
moamiz zimmasiga olgan sharafli vazifalarni sid-
qidildan ado etib, matonatli insonlari bilan kombi-
nat rivoji, yurtimiz taraqqiyotiga o‘z hissasini qo‘-
shishda davom etaveradi.

Muhim sanani yorug‘ yuz bilan qarshi olayotgan 
qadrdon jamoamizga yubiley muborak bo‘lsin!

Dildora ATABAYEVA,
Janubiy kon boshqarmasi

Axborot va ma’naviyat-ma’rifat
guruhi rahbari.

Yubiley oldidanYubiley oldidan

Kon massalarini qazib olishda HITACHI, 
Komatsu, CAT, EKG kabi unumdorligi yuqori 
bo‘lgan ekskavatorlardan foydalanilmoqda 
va ularning umumiy soni bugungi kunga 

kelib 42 tani tashkil qilmoqda. Kon 
massalarini tashishda, 135 taga yaqin SAT, 
Komatsu va boshqa avtoag‘dargichlardan 

foydalanilmoqda.
Korxonada tejamkorlikni saqlash 

maqsadida 2011-yilda dunyoda o‘xshashi 
bo‘lmagan, umumiy uzunligi  1285 metr 

bo‘lgan yagona loyiha hisoblangan KNK-
270 tik-qiya konveyyer majmuasi ishga 

tushirilgan. 

““

Dunyoda mo‘jizalar ko‘p. Ammo inson tafakkuri va mehnati 
mahsuli sabab bunyod bo‘lgani esa har doim odamlarni 
hayratga solib kelgan. Sahro bag‘rida qad rostlagan, 
yurtimizning marvaridi hisoblangan Zarafshon shahri va 
bu yerda barpo etilgan korxonalarning imkoniyatlari ham 
mo‘jiza aslida. Taqdirni qarangki, hayot yo‘llarimni Zarafshon 
shahri bilan chambarchas bog‘ladi va yigirma bir ming 
nafardan ortiq ishchi-xodimlar mehnat qilayotgan Markaziy 
kon boshqarmasida faoliyat yuritishni taqozo etdi. Shunday 
mo‘jizalardan biri – 2021-yilda Zarafshon shahridan 35 kilometr 
uzoqlikda, sahro bag‘rida ishga tushgan 5-gidrometallurgiya 
zavodidir.

Har gal bu yerga tashrif buyurarkan-
man, zavod yozning jazirama issig‘iyu, 
qishning qahratonida hormay-tolmay 
mehnat qilayotgan zahmatkashlarning 
fidoyiligiga guvoh bo‘laman. Dunyoda 
o‘xshashi bo‘lmagan, mutlaqo yangi tex-
nologiya asosida qad rostlagan zavod 
yiliga 5 million tonna rudani qayta ish-
lash imkonini beryapti. Yangi zavod ya-
ngi imkoniyat, yangi ish o‘rni demakdir. 

Bugun zavodda 1302 nafar ishchi-
mutaxassislar faoliyat yuritayotgan bo‘-
lishsa, ularning 50 foizini yosh mahalliy 
kadrlar tashkil etadi. Prezidentimiz ta’-
kidlab kelayotganlaridek, yoshlar – xal-
qimizning asosiy tayanchi va suyan-
chidir. Mamlakatimizda amalga oshiri-
layotgan keng ko‘lamli islohotlarimizni 
samarali amalga oshirishda yoshlar hal 
qiluvchi kuch bo‘lib maydonga chiq-
moqda. Zavodda zamonaviy texnolo-
giyalarni boshqarayotgan yosh muta-
xassislar o‘zlariga topshirilgan vazifani 
astoydil bajarib, yurtimiz iqtisodiga mu-
nosib hissa qo‘shishmoqda. 

Korxonada ishlab chiqarish jarayo-
ninini masofadan boshqaruv tizimi yo‘l-
ga qo‘yilgan. Kombinatimizning bosh-
qa zavodlaridan farqli o‘laroq, bir vaqt-

ning o‘zida ham oksidli, ham sulfidli 
ma’danlar qayta ishlanishi zavodning 
nechog‘lik murakkab texnologik sxe-
mada ishlayotganligidan dalolat bera-
di. 

Oksidli va sulfidli ma’danlar avto-
mobil va temir yo‘l transporti orqali 
ma’danni qabul qilish bo‘limiga kelib 
tushib, tebranma g‘alvirlar orqali ikki-
ga ajratiladi. Katta-katta maydalagich-
larda maydalangan ma’dan konveyyer 
transporti orqali yanchish tegirmonlari-
ga yetkazib beriladi. Zavod sharoitida 
oltin tarkibli oksidli ma’dan an’anaviy 
usulda, ya’ni gidrometallurgik qayta 
ishlansa, sulfidli ma’dandan oltinni aj-
ratib olish qo‘shimcha qayta ishlash ja-
rayonlarini talab etadi. 

Ish jarayonlarini qiziqish bilan kuza-
tar ekanmiz, zavod hududididagi kat-
ta-katta aylanma quvurli pechlar e’ti-
borimizni tortdi. Ushbu pechlar haqida 
zavod bosh muhandisining ishlab chi-
qarish bo‘yicha o‘rinbosari Anvar Xu-
daynazarov gapirib berdi. – Dastav-
val, tegirmonlarda yanchilgan ma’dan 
flotatsiya usulida boyitiladi. 5 turdagi 
reagentlardan foydalanib olingan flo-
tatsiya boyitmasi diametri 28 metrli 

qimmatbaho metallar bo‘lgan suvsiz-
lantirilgan mahsulot(kek) uzunligi 20 
metr bo‘lgan barabanli quritish pechi-
ga avtomatlashtirilgan konveyyer len-
talari orqali yetkazib beriladi. Quritish 
pechidan chiqqan mahsulot uzunligi 
80 metr bo‘lgan aylanma quvurli kuy-
dirish pechiga jo‘natiladi. Oltinni ajratib 
olish darajasiga salbiy ta’sir ko‘rsatuv-
chi oltingugurt va uglerod elementla-
ri 600-650 darajadagi issiqlik ta’sirida 
kuydirilib, oksidli holatga o‘tkaziladi. 
Kuydirilgan mahsulot tarkibidagi zar-
ralar gidrometallurgik qayta ishlash 
uchun barabanli tegirmonda yanchila-
di va quyiltirgichda cho‘ktiriladi. Quyil-
tirilgan bo‘tana gidrometallurgik usulda 
tanlab eritishga jo‘natiladi. Kuydirish 
jarayonida kimyoviy reaksiyalar hisobi-
ga hosil bo‘lgan zararli, zaharli gazlar 
va changlarni inson salomatligi va at-
rof-muhitga salbiy tasir etishining oldini 
olish maqsadida ko‘p bosqichli havoni 
tozalash uskunalari o‘rnatilgan. Zavod 
uchun yangi texnologiya hisoblangan 
quritish va kuydirish pechlarida mah-
sulot tarkibidagi oltingugurt va uglerod 
elementlarini kuydirish hisobiga zavod-
da umumiy oltin ajratib olish darajasini 
oshirishga erishilmoqda, – deydi muta-
xassis sulfidli ma’danni qayta ishlash 
sxemasining tavsifini qisqacha tushun-
tirar ekan. 

Ma’dan qabul qilinib, uni yarim tay-
yor mahsulotga aylantirishgacha bo‘l-
gan har bir jarayon o‘ta murakkab va 
yangidir. Negaki, bu yerda qo‘llanila-
yotgan texnologiyaning boshqa joy-

larda o‘xshashi yo‘q. Zavodda Navoiy 
mashinasozlik zavodida ishlab chiqil-
gan “MShR 32x45” markali sharli te-
girmon, diametri 28, 36 metrli quyultir-
gichlardan foydalanilmoqda. 

O‘zbekiston Respublikasi Preziden-
tining 2020-yil 5-oktabrdagi “Raqamli 
O‘zbekiston — 2030” strategiyasini tas-
diqlash va uni samarali amalga oshirish 
chora-tadbirlari to‘g‘risida”gi farmoniga 
muvofiq, mamlakatimizda raqamli iq-
tisodiyotni faol rivojlantirishga kirishil-
di. 5-gidrometallurgiya zavodida ham 
ishlab chiqarish to‘liq avtomatlashtiril-
gan holda amalga oshirilayapti. Buning 
uchun korxonada zamonaviy talablar-
ga mos keladigan “Endress+Hauser” 
brendi ostidagi Germaniya texnologi-
yalari asosida yaratilgan o‘lchov vo-
sitalari hamda “Siemens” brendi osti-
da ishlab chiqarilayotgan kontrollerlar 
o‘rnatilgan. O‘lchov vositalaridan kela-
digan ma’lumotlar bevosita kontroller-
lar orqali serverlarga uzatiladi. Bunda 
ma’lumotlarni serverga uzatish uchun 
optik tolali kabellardan foydalaniladi. 
Zavod hududida 7 ming metrdan or-
tiq optik tolali kabellar yotqizilgan bo‘-
lib, u oddiy elektr kabellaridan o‘zining 
ma’lumotlar uzatish tezligi va tash-
qi ta’sirlarga chidamliligi bilan tubdan 
farq qiladi. Bu esa optik kabellar orqali 
uzatiladigan ma’lumotlarning yaxlitligi 
va maxfiyligini maksimal darajada ta’-
minlaydi. 

Zavodning ma’dan tayyorlash se-
xidan boshlab, desorbsiya va tayyor 
mahsulot sexigacha bo‘lgan barcha 

texnologik jarayonlarni boshqaruv pul-
ti operatorlari xonasida monitorlar yor-
damida, vizual tarzda kuzatish mum-
kin. Agar texnologik jarayonlarda belgi-
langan me’yorlardan chetga chiqishlar 
sodir bo‘lsa, operatorlar xonadan chiq-
masdan, boshqaruv paneli yordamida 
muammoni bartaraf etishga kirisha-
dilar. Bu esa texnologiyada ishchi ku-
chini va inson omilini kamaytirgan hol-
da ko‘zlangan samaradorlikka erishish 
uchun imkoniyat yaratadi. 

Zavodda yosh bo‘lishiga qaramay 
ancha tajribali rahbar Farhod Cho‘liyev 
boshchiligida o‘z ishining bilimdonlari-
dan iborat yetuk mutaxassislar, fidoyi 
ishchi-xodimlar e’tirofga loyiq ishlar-
ni amalga oshirmoqdalar. “Hammasini 
kadrlar hal qiladi!”, – ishlab chiqarish-
da bu aksioma aslo o‘z bahosini yo‘-
qotmaydi. Shu boisdan kombinatning 
eng asosiy boyligi bo‘lgan zahmatkash 
va fidoyi, hayotini sevimli kasbiga bax-
shida etgan ishchi-xodimlarni ijtimoiy 
muhofaza qilish hamisha e’tibor mar-
kazida. Bu esa ularni yangi-yangi mar-
ralar sari da’vat etmoqda.

Ishidan manfaat, aniqrog‘i qadr top-
gan jamoa kombinat rivoji, yurt rav-
naqiga hissa qo‘shish maqsadida bir 
tanu bir jon bo‘lib, fidokorona mehnat 
qilmoqda. Aslida vatanparvarlik tilda 
emas, insonning qalbida va bu uning 
qilayotgan amallarida namoyon bo‘la-
di. Shu ma’noda korxonada mehnat qi-
layotgan turli millat farzandlarining har 
biri vatanparvarlardir.

 Nafosat ZIYOYEVA.

quyultirgichda, chiqindisi esa diametri 
36 metrli quyultirgichlarda quyultiriladi. 
Boyitma tarkibidagi sulfidli minerallar 
va uglerodli birikmalar gidrometallurgik 
tanlab eritish jarayonida oltinning ajra-
lish darajasiga salbiy ta’sir ko‘rsatishi-
ni inobatatga olib, sulfidli boyitma mut-
laqo yangi texnologiya hisoblangan 
kislorod-ohakli oksidlanish jarayoniga 
uzatiladi. Qisman oksidlangan boyitma 
diametri 20 metr bo‘lgan quyultirgichda 
quyultirilib, dastlabki sorbsiyalash ja-
rayoniga yuboriladi. Natriy sianid erit-
masi bilan eritmaga o‘tkazilgach, ma’-
lum miqdordagi metall smolaga shim-
diriladi. Dastlabki sorbsiyadan chiqqan 
mahsulot esa 24 metr bo‘lgan quyultir-
gichda quyultirilib, kuydirish bo‘linmasi 
filtrlash liniyasiga jo‘natiladi. Tarkibida 

Yurtimizda xotin-qizlarning muammolarini o‘rganish va hal 
etishga ko‘maklashish, oilalarni mustahkamlash va ularning 
farzand tarbiyasidagi rolini hamda ijtimoiy faolligini oshirish 
maqsadida qator korxona va tashkilotlarda xotin-qizlar 
Kengashlari tashkil etilgan. “Navoiy kon- metallurgiya 
kombinati” aksiyadorlik jamiyati Ayollar Kengashi raisi Sabohat 
Nazarovadan xotin-qizlarning jamiyatdagi rolini oshirish, har 
tomonlama qo‘llab-quvvatlashga qaratilgan vazifalarning ijrosi 
haqida gapirib berishni so‘radik.

– Bugungi kunda kombinatimizdagi 
bo‘linmalarda olti ming bir yuz yetmish 
sakkiz nafar xotin-qizlar mehnat qilib 
kelmoqda, yil boshidan buyon ikki yuz 
yigirma olti nafar xotin-qizlar ishga qa-
bul qilindi. Og‘ir ijtimoiy ahvolga tushib 
qolgan, o‘zgalar ko‘magiga muhtoj ayol-
larimiz alohida e’tiborda bo‘lib, ulardan 
bir yuz yigirma sakkiz nafariga kasaba 
uyushmasi Kengashining “Birdamlik 
jamg‘armasi” tomonidan ikki yuz oltmish 
ikki million so‘m moddiy yordam ajratildi. 

Har yili 8 mart-Xalqaro xotin-qizlar 
kuni munosabati bilan kombinatda meh-
nat qilayotgan xotin-qizlarimiz moddiy 
rag‘batlantirib kelinmoqda. Ushbu yilda 
ham olti ming ikki yuz qirq bir nafar xo-
tin-qizlarimiz mukofot puli bilan taqdirla-
nishdi.

Kombinat ayollarining sog‘liqlarini 
mustahkamlash maqsadida “Sog‘lom 
ayol – buyuk kelajak”, “O‘n ming qa-
dam” shiorlari ostida aerobika, sheyping, 
yoga, pilates, velomarafon, gimnastrada 
kabi sport tadbirlari muntazam o‘tkazila-
yapti. Joriy yil boshidan buyon hisobida 
uch ming ikki yuz yetmish nafar xotin-
qizlarimizning sihatgohlarda dam olish-
lari tashkil etildi. 

Milliy qadriyat-har bir millatning o‘z-
ligini va sha’nini ulug‘laydigan urf odat-
lar majmuasidir. Milliy liboslarimizda xal-
qimizning o‘tmishi, urf-odat, an’analari, 

didi va estetik qarashlari mujassamlan-
gan bo‘ladi. Xotin-qizlarimiz ishtirokida 
turli ma’naviy-ma’rifiy tadbirlar, ularning 
intellektual salohiyatini oshirish uchun 
esa “Zakovat” o‘yinlari, “Kombinatning 
Oltin ayoli – 2024”, “Nafosat malikalari” 
ko‘rik-tanlovlari, “Xon atlas” festivali o‘t-
kazildi.

Kombinat bo‘linmalarida ko‘p yillar-
dan beri mehnat qilayotgan xotin-qiz-
larimizning korxona ravnaqiga qo‘sha-
yotgan hissasi inobatga olinib, uch yuz 
besh nafar ayollarimiz “Mo‘tabar ayol”, 
“Kelajak bunyodkori” Davlat mukofotlari, 

“Konchilik shuhrati” ko‘krak nishoni, Fax-
riy yorliqlar bilan taqdirlanganlar, “NKMK 
faxriysi” degan nomga sazovor bo‘lgan-
lar.

Ayollarimizning nafaqat sog‘lig‘i, 
moddiy ta’minoti, balki oilalarining tinch-
ligi ham alohida e’tiborda. “Oila mustah-
kamligi va mas’uliyati, oilaviy ajrimlar va 
ularning oldini olish” mavzusida tez-tez 
davra suhbatlari, uchrashuvlar o‘tkazi-
lib turiladi. Chunki oila tinchligi-bu yurt 
tinchligidir...

Jamiyatning ma’naviy rivojlanishi 
uning ayollarga bo‘lgan e’tibori bilan bel-
gilanadi. Zotan, ayoli jismonan sog‘lom, 
ma’nan barkamol yurt sog‘lom kelajakni 
yaratadi. Shu bois ham davlatimiz rahba-
ri ayollar bilan bog‘liq masalalarni davlat 
siyosati darajasiga ko‘tardi. Darhaqiqat, 
bugunning ayoli taraqqiyotning oldingi 
bosqichlarida turib, o‘z bilim va salohiya-
tini el-yurt farovonligi uchun sarflamoq-
da. Zotan, ayoli sog‘lom fikrli yurtning 
kelajagi buyuk bo‘lishi shubhasizdir.

A.AXMEDOVA.

Tug‘ilganimdan beri, desam yolg‘on 
bo‘ladi, ammo yo‘rgakdan chiqqanimdan 
beri ona tilimda bijirlashni boshlaganman. 
Shundan beri tilim menga xizmatda. 
Shu qadar xokisorligidan bahosini 
bilmabman, to boshga tushmaguncha 
o‘z tilida sayrashni istagan bulbullar 
holi! Carhisobni qilsam, ko‘p va xo‘b 
yaxshiliklar ilinibdi menga onam tili!

Bog‘cha opalarim “Lenin bobo”ni ayt, derdi. Men o‘r, 
“Xonzodabegim”ni aytardim, o‘z tilimdagi monologim chiroyliroq 
eshitilardi o‘zimga. O‘zbegimni tilida qancha she’r bo‘lsa, qulog‘im 
eshitgani hamono yuragimga quyilardi o‘sha ash’or.

Birinchi harf, birinchi so‘z. Bularni qo‘shib o‘qish, bog‘lash ilk 
muallimsiz naqadar qiyin ish. Ustoz ko‘magi bilan daftarga guldek 
terildi o‘z tilimdagi so‘zlar! Mehr bilan, hijjalab, bo‘g‘inlab o‘qishga 
chog‘landim. Bip-binoyi o‘qiguvchi bo‘ldim onam tilini! Bunchala-
ram qiziq saboq ekan bu til!

Yuzi lola, ko‘zi jola qiz bo‘ldik – hazrat Navoiydek ulkan zotga 
hurmat, Boburga oshiqligimiz nishona berdi tilimizda bitilgan xa-
zinalarni o‘qib. Ko‘zi nigor mushtariy bo‘ldik tilimiz tufayli. Oliygoh 

eshigini ko‘rdik, zakiylar, donolar saboqlarini tingladik ona tili bois.
Ikki ming uchda Uchquduqqa yo‘lim tutashdi. Yo‘llarda, ish xo-

nalarida, odamlar so‘zlashuvida o‘zbekchamni topolmay ko‘zlarim 
alang-jalang bo‘ldi. Bir muddat tilimni yo‘qotib qo‘ydim. O‘ksinib-
o‘ksinib ketdim, qimtinib-qimtinib ketdim, toki bir o‘ktam – alpqalb 
kelmaguncha! Tafakkurida ilmini, yuragida ona tilini ko‘tarib keldi 
o‘zbek! Shunda bir hamkasbim aytdi, “Tilingiz qaytdi opa, davri-
ngiz keldi”. Chindanam davrim kelgandi! Qanday davrim kelma-
sin? Men – o‘zbek tilida bulbuldek sayroqi, gung odamdek ichim-
da g‘udranib yurgandim. Har insongaki bir bora til bitsa, menga 
ikkinchi bor til bitgandi o‘sha kunlar! Navoiy deb atalmish tuproq 
ham nomiga munosiblik kasb etgandi o‘sha paytlar. O‘n beshin-
chi asrda hazrat Navoiy osmon qadar baland tutgan til e’zozdan 
tug‘langandi. 

Hech o‘ylab ko‘rganmisiz, qog‘ozda qanday ifor bo‘lishi mum-
kin? Ish yuritish hujjatlaridan o‘zbek tilining ifori kelardi go‘yo! Meh-
nat faoliyatimda yangi sahifa ochilgandi, yelkasidan qanot o‘sib 
chiqqan odamdek uchib-qo‘nardim. Keyin, ustozlar ko‘magi bilan 
ijod cho‘g‘i shuurimga tushdiyu tilimizning cheksiz-sarhadsiz go‘-
zalliklari ichida qolib ketdim. 

Biroq, ona tilimsiz o‘tgan o‘sha bir muddat menga saboq qol-
dirdi – o‘zingni anglash uchun o‘z tilingni, olamni anglamoq uchun 
o‘zga tillarni ham bilguvchi bo‘l! 

Nilufar MUYDINOVA.

Yurtimizda barcha sohalarda inson qad-
ri tamoyili asosida yoshlarga e’tibor qara-
tilmoqda. Davlatimiz rahbari kambag‘allikni 
qisqartirish, xalqni hayotdan rozi qilish za-
rurligini alohida ta’kidlamoqdalar. Bu bora-
da mahalla fuqarolar yig‘inlari, korxona va 
tashkilotlarda olib borilayotgan ishlar odam-
larni behad quvontirmoqda. Joylarda ishga 
qabul qilishda tartib-qoidalarga amal qilinib, 
shaffoflik ta’minlanmoqda. Yoshlarning bilim 
va kasbiy mahorati sinovdan o‘tkazilib, ular 
bo‘sh ish o‘rinlariga ishga qabul qilinmoqda-

lar. O‘g‘lim, “V,S,D” kategoriyali haydovchi 
Tolmas Toshev ham imtihonlardan muvaffa-
qiyatli o‘tgach, “Navoiyuran” davlat korxona-
si “Zafarobod” kon boshqarmasida o‘z kas-
bida ish boshladi.

Men nafaqadagi sobiq  harbiy xizmatchi-
zobitman. Ushbu yozayotgan dil so‘zlarim 
orqali ishga qabul masalasida shaffoflik ta’-
minlangan  tizimni yo‘lga qo‘yganligi uchun 
“Navoiyuran” davlat korxonasi, “Zafarobod” 
kon boshqarmasi rahbarlari va kon boshqar-
masi direktorining kadrlar va umumiy masa-

lalar bo‘yicha o‘rinbosari Zafar Hasanov, yu-
ridik va jismoniy shaxslar bilan ishlash xiz-
mati boshlig‘i Sanjar Gadoyev, avtotransport 
bo‘limi boshlig‘i Abudmannon Muhammad-
jonov, 1-geotexnologik kon boshlig‘i Jasur 
To‘raqulov, 1- va 3-geotexnologik konlarning 
avtotransport uchastkalari boshliqlari Maq-
sud Mahdiyev, Sanjar Bozorovlarga minnat-
dorchilik bildiraman.

Hamidulla TOSHEV,
Navbahor tumani “Paxtakor” 

mahallasi.

SHAFFOFLIK SHAFFOFLIK 
SAMARASISAMARASI

Bugun zavodda 1302 nafar 
ishchi-mutaxassislar faoliyat 

yuritayotgan bo‘lishsa, ularning 
50 foizini yosh mahalliy kadrlar 

tashkil etadi. Prezidentimiz ta’kidlab 
kelayotganlaridek, yoshlar – 

xalqimizning asosiy tayanchi va 
suyanchidir. Mamlakatimizda 

amalga oshirilayotgan keng ko‘lamli 
islohotlarimizni samarali amalga 

oshirishda yoshlar hal qiluvchi kuch 
bo‘lib maydonga chiqmoqda.

““



Hikmatga yo‘g‘rilgan Hikmatga yo‘g‘rilgan 
pandu nasihatpandu nasihat

СКВОЗЬ ДЫМОВУЮ ЗАВЕСУСКВОЗЬ ДЫМОВУЮ ЗАВЕСУ

Gazeta “Konchilar hayoti” gazetasi tahririyatida terildi va sahifalandi. 
“Noshir Lux” MChJ bosmaxonasida ofset usulida bosildi. 

Nashr sifati bo‘yicha (91) 557-10-95 raqamli telefonga murojaat etishingiz mumkin. 
Bosmaxona manzili: Samarqand shahri, Spitamen ko‘chasi, 270-uy. 

MUASSIS: 
“NAVOIY KON-

METALLURGIYA 
KOMBINATI” AJ

Tahririyat manzili: 
210100. 

Navoiy shahri, Navoiy ko‘chasi, 
27-uy,  

“NKMK” AJ boshqarmasi
Telefonlar: 

Muharrir: 79 227-74-64.  
Faks: 79 227-75-66

O‘zbekiston Respublikasi 
Prezidenti Administratsiyasi 

huzuridagi Axborot va ommaviy 
kommunikatsiyalar agentligi 

tomonidan 2022-yil 4-fevralda 
1521-raqam bilan qayta 

ro‘yxatga olingan.

Gazeta har oyda ikki marta chop etiladi va “Navoiy kon-metallurgiya kombinati” AJ,  
“Navoiyuran” DK, “NKMK jamg‘armasi” DM bo‘lin ma lariga tarqa tiladi. 

Bahosi kelishilgan narxda.

Navbatchi: Adiba AXMEDOVA
Texnik muharrir: Zafarjon OLIMOV

Muharrir: 
Nizomiddin  

SADRIDDINOV
Qog‘oz bichimi A2. 12100 nusxada chop etildi. 

Buyurtma № 538. 
2024-yil 14-oktabr 14:00 da 

chop etishga topshirildi.

“TURKISTON BOLALARI”
Maxtumquli tavalludining 300 yilligigaMaxtumquli tavalludining 300 yilligiga

Врач предупреждаетВрач предупреждает

Ma’naviyatMa’naviyat
Prezidentimiz Shavkat Mirziyoyevning 2024-yilning 19-fevral kuni imzolagan qarorlariga asosan 
shu kunlarda respublikamiz bo‘ylab turkman xalqining atoqli shoiri va mutafakkiri Maxtumquli 
Firog‘iy tavalludining 300 yilligi keng nishonlanmoqda.

Maxtumquli XVIII asr ma’rifiy she’riyatining buyuk darg‘ala-
ridan bo‘lib, butun turkiy xalqlar uchun sevimli shoir hisobla-
nadi. Shoir bir qancha lirik she’rlar, lirik-epik dostonlar, g‘azal 
va muxammaslar yozgan. Bizgacha uning lirik, falsafiy, pand-
nasihat xarakteridagi 10 ming misradan ortiq she’rlari yetib 
kelgan. Maxtumquli she’rlarida turkman xalqining hayoti, urf-
odatlari, o‘z davrining muhim ijtimoiy-siyosiy hodisalari, shoir-
ning ichki kechinmalari teran ifoda etilgan.

Maxtumquli ijodi Yevropa va rus sharqshunoslari, turkman 
va o‘zbek olimlari tomonidan tadqiq etilgan.

Maxtumqulining o‘zbeklarning ham ma’naviy mulkiga ay-
langan she’rlari bir necha marta o‘zbek tiliga tarjima qilinib, 
nashr etilgan. Ko‘plab she’rlari hofizlar tomonidan kuyga solib 
aytiladi. Maxtumquli haqida kinofilm, spektakl va badiiy asar-
lar yaratilganligining guvohimiz.

Xorazmdagi o‘zbek shevalari turkman tiliga yaqinligi Max-
tumquli she’rlarining Xorazmda keng yoyilishi va xalq qalbiga 
chuqur singib ketishiga asosiy sabab bo‘lgan. XX asrda Max-
tumquli she’riyatini mohir tarjimon Jumaniyoz Sharipov o‘zbek 
kitobxonlariga taqdim etgan. Ko‘pgina she’rlarida islomiy ruh 
borligi sabab tarjima qilingan bo‘lsa-da, u vaqtda chop etilma-
gan. Hozirgi kunda Maxtumqulining juda ko‘p she’rlari shoir-
larimiz tomonidan o‘zbek tiliga mohirona tarjima qilinib, katta 
kitoblar shaklida she’riyat ixlosmandlariga taqdim etilmoqda.

Maxtumquli asarlarining o‘zbek xalqi orasida tarqalishi 
XVIII asrning 60–70-yillarida, ya’ni u Xivadagi Sherg‘ozixon 
madrasasida tahsil olib yurgan paytlaridan boshlangan, deb 
hisoblanadi. Maxtumquli boshlang‘ich ta’limni oilada, o‘z ota-
sidan olgan. So‘ng qishloq maktabida Niyozsolih mulla qo‘-
lida o‘qigan. Maxtumquli dastlab Xalach atrofining Qiziloyoq 
qishlog‘idagi Idrisbobo madrasasida (hozirgi Chorjo‘y viloya-
ti, Xalaj tumani), keyinchalik Buxoroning Ko‘kaldosh, Xivaning 
“Sherg‘ozixon” madrasalarida tahsil olgan. U asarlarining ko‘p 
qismini Xorazmda yozgan. Xivadagi eng nufuzli o‘quv dargo-
hi sanalmish "Sherg‘ozixon" madrasasida Maxtumquli muhim 
ilmlarni o‘zlashtirib, Qur’oni Karimni xatm qiladi, o‘zi aytgani-
dek, dili ochiladi, oq-qorani, haq-nohaqni, do‘st-dushmanni 
ajratadigan bo‘ladi. Shoir madrasa bilan xayrlashuv she’rida 
shukronalik tuyg‘ularini ifoda etadi:

Makon aylab, uch yil yedim tuzingni, 
Ketar bo‘ldim, xush qol, go‘zal “Sherg‘ozi!” 
O‘tkazdim qishingni, navro‘z, yozingni, 
Ketar bo‘ldim, xush qol, go‘zal “Sherg‘ozi!”
Haqdan bizga buyruq, farz erur bilim,
Senda ta’lim oldim, ochildi dilim,
Kelsin deya kutar ul Karkaz elim,
Ketar bo‘ldim, xush qol, go‘zal “Sherg‘ozi!” 

(“Go‘zal Sherg‘ozi” she’ridan)
 
“Maxtumquli ijodi ko‘plab chashmalardan suv ichgan, -de-

yiladi manbalarda,- bular: Qur’oni Karim va unga yozilgan 
tafsirlar, Hadisi sharif va diniy adabiyotlar, tasavvuf falsafasi 
va adabiyoti, Sharq mumtoz so‘z san’ati va xalq og‘zaki ijodi. 
Shuning uchun shoir ijodida islomiy mavzularni ham, so‘fiyona 
ruhni ham, xalqona ohanglarni ham, mumtoz adabiyot ta’sirini 
ham ko‘ramiz – ular o‘zaro omuxta bo‘lib, Maxtumquli asarla-
rining yuksak badiiyati, ta’sirchanligi va umrboqiyligini ta’min-
lagan”.

Vatan va xalq mavzui - Maxtumquli she’riyatining o‘q ildi-
zini tashkil etadi. Qator she’rlarida tarqoq turkman urug‘larini 
birlashishga, ular o‘rtasidagi o‘zaro nizolarni bartaraf etishga 
da’vat qiladi.O‘z xalqiga bo‘lgan muhabbat, unga dardkashlik, 
istiqboli uchun qayg‘uradigan fidoiy vatanparvar sifatida na-
moyon bo‘ladi: 

Kel, ey ko‘nglim, senga nasihat aylay,
Vatanni tark etib ketuvchi bo‘lma.

(“Ketuvchi bo‘lma” she’ridan)

Mast bo‘lib yurguncha musofir yurtda,
Unib-o‘sgan o‘z yurtingdan ayrilma.

(“Ayrilma” she’ridan)

O‘rdak bilan g‘ozlar cho‘lni ko‘rmasa, 
Yashnab turgan ko‘lning qadrin na bilsin?!
Vatandan ayrilib g‘arib tushmagan,
O‘z yurtida elning qadrin na bilsin?!

(“Qadrin na bilsin” she’ridan)

Maxtumqulining shaklan sodda, lekin juda chuqur falsa-
fiy mazmunga ega hikmatlarini mutolaa qilar ekanmiz, ularda 
katta hayotiy falsafaga duch kelamiz:

Har nokasga aytma dardu so‘zingni,
Hasrat o‘ti jisming yoqqancha bo‘lmas.
G‘ussa bilan dona-dona ko‘zingdan,
Nadomat yoshini to‘kkancha bo‘lmas. 

(“Bo‘lmas” she’ridan)

Yetimni ko‘rganda kulib tursin yuz,
Qo‘ldan kelsa, bering unga taom-tuz,
Bir g‘amgin uchrasa, bo‘ling shirin so‘z,
Beva-bechoraga himoyat yaxshi.

(“Muruvvat yaxshi” she’ridan)

Oqmasdan qolmaydi bir oqqan ariq,
Bir tanda odam goh semiz, goh oriq,
Bir yuzi qoradir, bir yuzi yorug‘,
Qora deb qattiq so‘z aytguvchi bo‘lma.

(“Ketuvchi bo‘lma”she’ridan)
 
 Maxtumquli sodda, ixcham, lo‘nda, teran hikmatlar yarat-

ganki, ular nafaqat turkman, balki barcha turkiy xalqlarning 
hikmatlar xazinasidan joy olgan, bunga quyidagilar misol bo‘la 
oladi:

- Ta’lim bergan ustozingdan ayrilma.
- Har tosh gavhar bo‘lmas, mis hech zar bo‘lmas.
- Olimga yondashsang, ochilar ko‘zing, 
  johilga yondashsang, ko‘rdek bo‘larsan.
- Eshitgan teng bo‘lmas ko‘rgan ko‘z bilan.
- Qayg‘u cheksa, yigit kishi chol bo‘lar.
- Xotinlar boshlagan to‘yga bosh bo‘lmang.
- Yigit qarir, yomon xotin uchrasa. 
- Qayga borib makon tutdim - yurt bo‘ldi.
- Dard yomoni qarilikdir, yoronlar. 
- Minnatli osh achchiq bo‘lar zahardan. 
- Qarg‘ish ko‘kartirmas, yoshni sindirar.

Alloma hikmatlarining asosini iymon - e’tiqod, o‘lim va ha-
yot, umr o‘tkinchiligi va oxiratning boqiyligi, qiyomatning haq-
ligi va ogohlik bilan unga hozirlik ko‘rish zarurligi kabi ezgu 
g‘oyalar tashkil etadi. Insonning umri juda qisqa ekanligini, 
uni behuda ishlarga sarf etmaslikni, olamni anglash, savobli 
amallarni ko‘proq ado qilish lozimligini o‘z hikmatlarida ko‘p 
bora uqtirgan. 

Qodir Jabbor, sendan tilagim ko‘pdir, 
Sen meni nomardga muhtoj aylama. 
Xazinangdan bergin mening rizqimni, 
Bandangni bandangga muhtoj aylama. 

Adashtirma to‘g‘ri yo‘lim egriga,
Egrini teng qilma sira to‘g‘riga,
Kishi moli nasib etmas o‘g‘riga,
Halolni haromga muhtoj aylama.

(“Muhtoj aylama” she’ridan)

Maxtumquliga bag‘ishlab Maqsud Shayxzoda, Mirtemir, Ab-
dulla Oripov kabi ko‘plab shoirlarimiz qator she’rlar yozishgan.

Shoir ukam o‘qi Maxtumqulini, 
Hikmatga yo‘g‘rilgan pandu nasihat. 
G‘animat demish u umr yo‘lini, 
Ha, umr o‘tkinchi, umr g‘animat. 
Bepisand boqmagil ko‘hna olamga,
Hali may ichmabsan qismat qo‘lidan,.
Faqat bilganingni olgin qalamga,
Buni ham o‘rgangin Maxtumqulidan.

(A.Oripov “Maxtumquli” she’ri)

Shoirning she’rlari xalqchil ruhi tufayli asrlar davomida, 
Maxtumqulining o‘z ta’biri bilan aytganda, “xalq yodidan ay-
rilmaydi”.

Dilrabo RAHMATOVA,
“NKMK tarixi” muzeyi mudiri.

Табачная химия вредит всем органам без исключения. По 
данным Всемирной Организации Здоровья (ВОЗ) потребление 
табака связано с возникновением не менее чем 25 заболева-
ний. Потребление табака считается наиглавнейшей причиной 
смертности в мире. Табак обладает концерогенным действием, 
вызывая рак не менее чем в 12 различных частях тела: в легких, 
полости рта, носовой полости, параназальном синусе, в гортани, 
в горле, в пищеводе, поджелудочной железе, желудке, печени, 
почечной лоханке, желчном пузыре. Также табак вызывает мие-
лоидный лейкоз, то есть, рак крови.

Риски для здоровья при потреблении табака:
o Дыхательные пути – бронхит, хроническая обструктивная 

болезнь легких, рак легких.
o Органы кровообращения – повышение давления, ускоре-

ние пульса, сужение артерий (гангрена), повреждение внутрен-
ней оболочки артерий (инсульт, инфаркт).

o Пищеварительные органы – нарушения работы желудка, 
язвы желудка.

o Полость рта – воспаления десен, рак полости рта.
o Кожа – быстрое старение, серость и бледность кожи.
o Половые органы – бесплодие, импотенция.
o Зародыш человека – преждевременные роды, недовес, 

плохое здоровье.
o Психика – зависимость.
o Общее здоровье – укорачивает предполагаемый срок жизни.
o В момент затяжки сигаретой, образуется около 1200 вред-

ных веществ, среди которых канцерогены, вызывающие рак. Все 
это прямиком попадает в организм курящего. Органы курящего 
человека постоянно, без выходных и праздников, находятся в 
стрессовом состоянии кислородного голодания. Курение вызы-
вает серьезные болезни дыхательных путей и онкологические 
заболевания. Изнуряющий кашель и мокрота — постоянные 
спутники курильщика. Сердце человека, зависимого от сигарет, 
изнашивается намного быстрее за счет более частых сердечных 
сокращений. Со временем никотин серьезно поражает пищева-
рительную систему, провоцируя язву. Ослабевает восприятие 
разговорной речи, снижается слух, работоспособность, резкое 
снижение умственных способностей детей. В год от курения 
умирают около 4 миллионов человек, то есть каждые восемь се-
кунд появляется новая жертва никотина. Курильщик своими же 

руками сокращает собственную жизнь минимум на восемь лет. 
И это самый минимум того, что можно поместить в памятку о 
вреде курения. Мы надеемся, что эти сведения окажутся полез-
ными и в очередной раз напомнят людям о необходимости как 
можно скорее избавиться от никотиновой зависимости.

ВЛИЯНИЕ КУРЕНИЯ НА РОТОВУЮ ПОЛОСТЬ
Десны курильщика раздражены и болят.
Заболевания десен, вызванные потреблением табака – вос-

паление десен, воспаление тканей вокруг зубного корня и бакте-
риальный налет, могут привести к:

опуханию и болезненности десен,
кровоточивости,
отхождению десен от основания зуба,
разрушению и выпадению зубов, вкусовой чувствительности.
Потребление табака повышает риск рака полости рта.
Рак полости рта возникает на губах, языке или внутренней 

стороне щек (предраковое состояние). Рак губ и рак языка – 
агрессивные и быстро развивающиеся формы рака. Также рак 
может возникнуть в горле, глотке, на миндалинах. 90% этих слу-
чаев рака напрямую связаны с потреблением табака. При отка-
зе от курения уменьшается зубной налет. Также снижается риск 
заболеть раком полости рта.

ВЛИЯНИЕ КУРЕНИЯ НА СЕРДЦЕ И КРОВООБРАЩЕНИЕ
Для курильщика риск заболеть сердечно-сосудистой болез-

нью в 2–4 раза выше, чем для некурящего человека. Заболева-
ния сердчено-сосудистой системы являются главной причиной 
смерти во всем мире.

Потребление табака может привести к инфаркту и инсульту.
Курение вызывает нарушения периферийного кровоснабже-

ния в конечностях. Появляются болезненные спазмы, онемение, 
мурашки и чувство усталости в ногах. Недостаток кровоснабже-
ния увеличивает риск инфекций, вызывает гангрену и необходи-
мость ампутации конечности.

Если вы бросите курить, риск инфаркта снизится, к тому же 
вам не придется терпеть спазмы в ногах, поскольку улучшится 
кровоснабжение.

Ирина ЕРМОЛОВИЧ,
врач-терапевт поликлиники МСО.

spektakli NKMK madaniyat maskanlari saµnalarida
Joriy yilning 18-22-sentabr kunlari Navoiy kon-metallurgiya 
kombinati ishchi-xodimlari uchun Navoiy, Zarafshon, 
Uchquduq va Nurobod shaharlaridagi madaniyat maskanlarida 
O‘zbekiston davlat drama teatrining “Turkiston bolalari” 
spektakli namoyish etildi.

Spektakl rejissor Rasuljon Tog‘ayqu-
lov tomonidan B.Irzayevning “O‘zbek 
yoshlari va xorijiy ta’lim” kitobi hamda 
J.Jovliyevning “Qo‘rqma” romani aso-
sida sahnalashtirilgan bo‘lib, spektakl-
da jadidlar Cho‘lpon, Fayzulla Xo‘jayev, 
Fitratlarning ko‘magi bilan Buxorodan 
Germaniyaga ta’lim olish uchun borgan, 
Vataniga qaytgach, mustabid tuzum-
ning qurboniga aylangan Abduvahob 
Murodiy, Sattor Jabbor, Xayriniso Ma-
jidxonova, Ahmad Shukriy, Sulton Mat-
qul, Maryam Sultonmurodova, Afzal Ab-
dusaid kabi yoshlarning hayoti, ayanchli 
qismati aks etgan.

O‘tgan asrning o‘ttizinchi yillarida 
yurt taraqqiyoti uchun jon fido qilgan 
Turkistonlik millat qahramonlari hayoti 
bilan bog‘liq voqealar sahnada yosh ijo-

li aktyorlarning ezgu maqsadi zamirida 
ziyolilar vatanparvar bo‘lishligi va ular 
o‘z yurti taraqqiyoti uchun xizmat qilishi 
lozimligini tomoshabinlar qalbiga sing-
dirish g‘oyasi mujassam edi.  Aktyor-
larning sahnadagi mohirona ijrosi orqali 
voqealar rivoji, ziyoli talabalar hayoti va 
o‘sha davr muhiti tomoshabinlarga mo-
hirona yetkazib berildi. 

Germaniyadan yurtiga qaytib kelgan 
talabalar chet el agenti sifatida aybla-
nib, qatl etiladi. Ular orasidan faqatgina 
Maryam Sultonovagina yosh bolasi bor-
ligi sabab omon qoladi. Sahnadagi ram-
ziy panjaralar, qamoqxona oldida o‘tka-
zilgan so‘roqlar, to‘qnashuvlar tomo-
shabinlarni larzaga soldi. Ular ijrochilar 

mahoratiga munosabatlarini qarsakli 
olqishlari bilan izhor qilishdi. Turkiston 
ziyoli farzandlarining panjara ortidagi 
nidolari, tengdoshlarining ko‘z o‘ngida 
birin-ketin otib o‘ldirilishlari tomosha-
binlarda qatag‘on davri haqida tasavvur 

va mustabid tuzumga nafrat tuyg‘ulari-
ni uyg‘otdi. Ayniqsa,  Xayrinisoni tergov 
qilish jarayoni sahnasida jadidlar g‘oya-
si badiiy jihatdan yorqin shaklda namo-
yon bo‘ladi. Yurt ravnaqini turmush qu-
rishdan ustun qo‘ygan, bor kuchini ilm 
olishga yo‘naltirgan ziyoli qiz Xayriniso-
ning otasi bilan xayolan suhbatidan bar-
cha ta’sirlandi. 

– “Najot-ilmda!”, bir asr oldin jadid 
bobolarimiz tomonidan aytilgan bu fikr-
lar zamonlar osha o‘z ahamiyatini yo‘-
qotmagan. “Turkiston bolalari” spektak-
lining asosiy g‘oyasi ham ana shundan 
iborat. Unda Turkistonni ozod va obod 
ko‘rishni orzu qilgan, shu maqsadda 
kurashgan, yurt ravnaqi yo‘lida jon fido 
qilgan qorako‘z yoshlar qismati haqida 
so‘z boradi, - deydi O‘zbekiston davlat 
drama teatri bosh administratori Shuh-
rat O‘rinboyev. – Kombinat ishchi-xo-
dimlari teatrni sog‘inib qolganligini sez-
dik. Aktyorlarimizning har bir chiqishini 
ular olqishlar bilan qarshi olgani shun-
dan dalolat bera oladi.

Tarixiy voqealarga asoslangan sah-
na asari Navoiy kon-metallurgiya kom-
binati ishchi-xodimlari va ularning oila 
a’zolarida katta taassurot qoldirdi. Eng 
muhimi, spektakl yoshlarimiz qalbida 
vatanparvarlik, yurtga sadoqat, millat 
taqdiriga daxldorlik hissini uyg‘otishga 
xizmat qilishi bilan ahamiyatli bo‘ldi.

Dildora KARIMOVA.

diy jamoa tomonidan mahorat bilan ijro 
etildi. Sahna asarida tasvirlanishicha, 
Turkistonni ozod va obod ko‘rish orzu-
sida bo‘lgan ma’rifatparvar jadidlar yet-
mish nafardan ortiq o‘qimishli yoshlar-
ni saralab, Germaniyaga tahsil olishga 
yuboradi. Spektaklda talabalarning va-
kili sifatida yetti nafar personaj ishtirok 
etadi. Germaniyaga yetib kelgan, orzu-
lari ummon talabalar o‘zaro muloqotla-
rida kelajakda tanlagan sohalarida ye-
tuk mutaxassis bo‘lishni rejalashtirgani, 
Vatanini rivojlangan davlatlar qatoriga 
ko‘tarish niyatida ekanligini bayon eta-
dilar. 

Ijodiy jamoa, spektal personajlari-
ning taqdirini jonlantiruvchi iste’dod-


